
Teknik IThaan Imita Inigumisan

Maaq a “teknik” a malasAmilika tu galinga. Pali’uni ki vaivivaivi
baglu tu tinanas’i qaimamangsut ikmama’aiun mita laupakadau. Ihaan imita
inigumisan maqtu ka teknik un mapizauzaung imita tu iniqumisan. Aupa
maaq a tinanas’i tu qaimamangsuta masisihal amin, mahiav ikma’aiun mita.
Musga tu haiza intaa nitu kasihalun miliskin, mapindikla imita maimasihal
tu iniqumisan, a nii ata bunun mahaipi ugansaipan.

Maszang laupakadau tu “vanglu” un, maqtu a uanglu mapikmuz imita
bunun tu kainaskalan, masius imita bunun tu taiklas siin gansiap, maqtu
mapakisniap i nakanadaan mita miqumis daan, niin ata mataimang, pavai’an
I iniliskinan. Maqtu ata makusia uanglu ti mapasagaal i silas dalaq tu duma
siduq tu bunun, pababzbaz i nitu saiqalan vaivivavi tu miniqumis. Tis uni tu
maaq aingkaa musqa ihaan lain pababazbaz siin mapasasaiv i sasing. Nii
aingka usaduan ihaan zingva babazbaz tu bununa. Madagvas aupa? Masmuq
aupa? Manau’az aupa? Nii aupa manau’az saduan? Lusqa aingka
mapakahaan kalasu’, kusia tanuduq mapupuu ki tinau tu patasan
mapudadaan. Maag dau ka maqtu latuzaun tu galinga a nitu madia. Aupa nii

aingka ma’laz maqansiap tu makuaq a bunun ihaan uanglua.

Tismaupa ti, mavia ka uanglu un tu ganglas mapuliva ki bunun.
Min’unin 1 ispulaliva bunun iniqumisan tu qaimangmangsut. Malabasin
amin a bunun tis’uni ki uanglu tun minkanaang a iniqumisan.

Maaq amin laihlai, qatu’, kusbabai, siin hikuki una, isia amin Teknik
tun tu kai’unian gaimamangsut. Tuza dau ka laupakadau bunun tu masvala’
daingazin a inigumisan. Qabasang tungatu munhaan dangqgas qulbu dalag,
laugu tau buan a tinungatuan; laupakadau mugain mas’an nutdaa tukii a
tinundazaan ihaan hikuki. Qabasang patantungu a, tunbabantasang amin a
bunun, mitmuqu a hubung, Aupa madauqgpus dau ka inudadanan. Makusia
lutbu tu tamasaz munquma, ansagan, mama ki gaimamangsut, miqdi
daingaz a bunun miqumis. Laupakadau ka bunun makusia’in Teknik
tinanas’i tu qaimamangsut miqumis, manas’akin a sinkuzakuza, sanakikai
tidangaz mita bunun kuzakuza. Musqga tu maaq a Teknik una kai’uni ki

Ispasanpapanad tu busul siin vakuzaang, magtu amin mapalatpu ki nastu ti

sikaupakaupa ka miniqumis.

